
తాలాంకనందినీపరిణయము








	ఉ.	
అచ్చటి రత్నపంజరములందలి చిల్కలు కాంతవార్త వా

క్రుచ్చి వచింపఁగా మదిని కేవల మార్తిని వారిలోన వా

రచ్చెరువందుచుం గటకటా పసిబాల గృహంబు బాసి నేఁ

డెచ్చటికేఁగెనో మన కి కేమి యుపాయ మటంచు నెంచుచున్.

	క.	
అయ్యనుఁగుంజెలు లందఱ

లయ్యయ్యో మోసపోతి మని బెగ్గిలి దా

మెయ్యెడల నిలువనోపక

తొయ్యలి నందంద వెదుకదొణగిరి వనిలోన్.

	మ.	
చెలి యీకప్రఁపుఁదిన్నె లెక్కి పవళించెం జూడుడీ గుజ్జుమా

వులనీడం జరియించె గాంచుఁ డిదిగో పున్నాగకుంజాంతరం

బుల గూర్చున్న దెఱుంగుఁడీ యిట విధుప్రోద్యచ్ఛిలావేదిక

న్నిలిచెం గన్గొనరమ్మ జాడ లిటు నిర్ణిద్రాప్తి జూడందగున్.

	సీ.	
సౌపానముల నెక్కజాలనిబాల యీ

        కృతకాద్రు లెట్టు లెక్కియుఁ జరించె

సుమరిత ల్బొరయ నుస్సున నూర్చుబోఁటి యీ

        మరుఁగుపూఁబొదరిండ్లు జొరఁగనోపె

వల్లకీధ్వని దల్లడిల్లుముద్దియ యెట్లు

        కోకిలల్ పెల్లాక్చు ఢాకకోర్చె

సురఁటీల విసర వేసరటజెందెడి ముగ్ధ

        యీగాలిధూళుల కెట్టు లోపె



	 





	గీ.	
ముంపునిద్దంపుసొంపు తా కెంపుటిండ్లు

జొచ్చి కనువిచ్చి మెచ్చనిమచ్చకంటి

బెట్టుకలిగొట్టుచెట్టుల చుట్టుముట్టు

లెట్టు దిరిగెనొ బొట్టి రాపట్టి యిపుడు.

	సీ.	
మూఁకలై పధికహృద్భీకరంబులు గాఁగ

        కోకిలానీకముల్ గేక లేయ

